
11-24/MOC-00005. Erabakia, zeinaren bidez Nafarroako Gobernua premiatzen baita abian jar dezan Haur eta nerabeen arreta eta babesari buruzko maiatzaren 11ko 12/2022 Foru Legean jasotako haur eta nerabeen erakunde komunitarioak egiaztatzeko prozesua
Osoko Bilkurak onetsi du
Legebiltzarreko Erregelamenduko 125. artikuluan xedatua betez, agintzen da Nafarroako Parlamentuko Aldizkari Ofizialean argitara dadin Nafarroako Parlamentuko Osoko Bilkurak 2024ko urtarrilaren 18an onetsitako erabaki hau, zeinaren bidez Nafarroako Gobernua premiatzen baita abian jar dezan Haur eta nerabeen arreta eta babesari buruzko maiatzaren 11ko 12/2022 Foru Legean jasotako haur eta nerabeen erakunde komunitarioak egiaztatzeko prozesua. Hona testua:
“Nafarroako Parlamentuak Nafarroako Gobernua premiatzen du:
- 2024an abian jar dezan foru legean jasotako haur eta nerabeen erakunde komunitarioak egiaztatzeko prozesua. 
- Sustatu dezan foru legean jasotako profesionalen prestakuntza haur eta nerabeen babeseko metodologia komunitarioan. 
- 2024an sor dezan foru legean jasotako haurren ongizatea, arreta komunitarioa eta sareko lana sustatzeko batzordea. 
- Sustatu dezan foru legean jasotako arlo komunitarioko babes-mahaien eraketa. 
- Aurrekontuetan partida bat bateratzera, haur eta nerabeen babeseko metodologia komunitarioa garatzera bideratua. 
- Zehaztu dezan Nafarroako Gobernuko zein administrazio-organok izanen duen eskumena haur eta nerabeen babeseko metodologia komunitarioaren garapena sustatu eta laguntzeko, bidenabar eginkizun hori betetzeko behar diren baliabideak emanez.
Iruñean, 2024ko urtarrilaren 19an
Lehendakaria:  Unai Hualde Iglesias

